
Catequese Ecosocial desde o Evanxeo do Domingo

"RESPECTAR E COIDALA CASA COMÚN É UNHA NOVA MANEIRA DE AMAR A DEUS"

SITUACIÓN

En onde me fala Deus?
Quero escoitalo e responder ao seu proxecto de amor?

     Karl Barth, teólogo suízo do século XX, con gran convicción dicía que, para facer
teoloxía necesitábase: a Biblia e o xornal. Parafraseando podemos dicir que, para vivir
con autenticidade o cristianismo é preciso escoitar a Palabra de Deus e ao mesmo
tempo a realidade do mundo. A Virxe María é o modelo desta escoita integrada.
Pensando no noso compromiso ecosocial, a resposta da moza de Nazaré é fonte de luz
no noso servizo.

EVANXEO 

    INaqueles mesmos días, María levantouse e púxose en camiño de présa cara á
montaña, a unha cidade de Xudá; entrou en casa de Zacarías e saudou a Sabela.
Aconteceu que, en canto Sabela oíu o saúdo de María, saltou a criatura no seu ventre.
Encheuse Sabela de Espírito Santo e, levantando a voz, exclamou: «Bendita ti entre as
mulleres, e bendito o froito do teu ventre! Quen son eu para que me visite a nai do
meu Señor? Pois, en canto o teu saúdo chegou aos meus oídos, a criatura saltou de
alegría no meu ventre. Benaventurada a que creu, porque o que che dixo o Señor
cumprirase». 

Lc 1, 39-45



REFLEXIÓN 

      Este domingo é o da visita servizal. María logo de escoitar a Palabra levántase e
parte con prontitude a atender á súa curmá Sabela, muller embarazada, nai que
necesita axuda e compañía. María ensínanos os fundamentos da espiritualidade servizal
e da compañía. En clave ecosocial podemos ver tamén a Terra como unha nai (cfr. LS
1,2,11,53,87,92) e irmá (cfr. LS 1,65,68,92,241) que está en necesidade, a “causa do uso
irresponsable e do abuso dos bens que Deus puxo nela”, como afirma a encíclica
Laudato Si´ (LS).

 A crise ecolóxica global invítanos a coidar a casa común de todos. Esta é a situación
concreta onde o Señor nos chama a colaborar e a servir. Co seu exemplo, María,
anímanos a non quedarnos como simples espectadores do que sucede na nosa Terra
cos problemas medioambientais, senón a converternos en partícipes e protagonistas de
servizos a favor do noso planeta e a toda a forma de vida que alberga. María serve
guiada pola intuición do Espírito Santo, quen a cubriu coa súa sombra, e nós cos dons
e carismas que tamén nos dá o Espírito. 

 Podemos dicir que, os voluntarios comprometidos desde a ecoloxía integral, guiados
polos ensinos da encíclica LS, son como María de Nazaré do Evanxeo. Eles escoitan a
Deus “levántanse” e “apresurados” entréganse ao coidado da nosa casa común. Tamén
cada cristián, xunto a María, estamos chamados a realizar esta viaxe misioneiro
ecolóxico cun sentido espiritual e ata místico, con accións concretas, e algunhas veces
ata silenciosas, en favor da nosa nai Terra.

O Papa Francisco chama a María, a Virxe da prontitude. 
Tendo de modelo a María, nós misioneiros ecolóxicos, partamos apresurados a coidar á
nosa nai Terra, exercitándonos cos verbos ecolóxicos que xa coñecemos: Rexeita,
Reduce, Repara, Reutiliza, Recicla, Recupera, Reflexiona, Renova, Recompensa.

ORACIÓN

Señor, pídoche a graza de ter un corazón aberto a Xesús que xa está por chegar. Que
a exemplo de María sexamos portadores de vida nova, e vaiamos servir os que están en

necesidade; sen esquecer á nosa nai Terra, a nosa casa común. Ven, Señor Xesús!

COMPROMISO 


